
Annotatsiyа: Maqsad: tug‘ma yurak nuqsonlari (TYuN) bo‘lgan bolalarda 

allergiya chastotasini o‘rganish. Material va metodlar: 2021-2022-yillarda Samarqand 

shahridagi Viloyat bolalar ko‘p tarmoqli tibbiyot markazi (VBKTTM) kardiojarrohlik 

bo‘limiga yotqizilgan 103 nafar (1 oylikdan 3 yoshgacha) bolalar o‘rtasida tadqiqot 

o‘tkazildi. Natijalar: TYuN bilan og‘rigan bolalarda allergik kasalliklarning (AK) 

tarqalishi 19,41% ni tashkil etdi. Bizning ma’lumotlarimiz tug‘ma yurak kasalligi 

bo‘lgan kasal bolalarni AK shakllanishi uchun xavf guruhiga tasniflash imkonini 

beradi. Xulosa. Ayni paytda, ko‘plab bolalar yurak-qon tomir kasalliklari bilan 

tug‘ilishiga qaramay, ularni jarrohlik yo‘li bilan tuzatish ijobiy natijalar beradi. Shu 

nuqtai nazardan qaraganda, TYuN bilan og‘rigan bolalarni davolashda jarrohlik 

davolash bilan bir qatorda, komorbid patologiyani, jumladan allergik kasalliklarni 

korreksiya qilish zarur. 

Kalit so‘zlar: tug‘ma yurak nuqsoni, allergik kasalliklar, komorbid holatlar, 

Abstract: Objective: to study the frequency of allergy in children with congenital 

heart disease (CHD). Materials and мethods: A survey of 103 children (from 1 month 

to 3 еars) was conducted, who were hospitalized in the department of cardiac surgery 

examination at the regional children’s multidisciplinary medical center (RChMMC) in 

Samarkand in the period from 2021 to 2022. Results: The prevalence of allergic 

diseases (AD) in children with CHD was 19.41%. The data obtained by us make it 

possible to classify sick children with CHD as a risk group for the formation of AD. 

Conclusions. Currently, despite the fact that more and more children are born with 

CHD, their surgical correction gives favorable results. From this point of view, in the 

treatment of children with CHD, along with surgical treatment, it is also necessary to 

correct the comorbid pathology, in this case, allergic diseases.  
Keywords: congenital heart disease, allergic diseases, comorbid conditions, 

prevalence 

 
Dolzarbligi. Tug‘ma yurak nuqsonlari (TYuN) eng keng tarqalgan tug‘ma 

nuqsonlardir, allergik kasalliklar (AK) esa bolalik davrida keng tarqalgan 

kasalliklardir. So‘nggi o‘n yilliklarda aholi orasida tarqalishi ortib borayotganligi 

sababli AKlar tobora ko‘proq e’tiborni tortmoqda. Dunyoda AK tarqalishini 

o‘rganadigan ko‘plab epidemiologik tadqiqotlar shuni ko‘rsatadiki, ayniqsa, bolalarda 

allergopatologiyaning barqaror o‘sishini ob’ektiv ravishda aks ettiradi. Ularning 

birgalikda paydo bo‘lishi yaxshi o‘rganilmagan, ammo shunga o‘xshash xavf omillari 

yoki immunitetning buzilishi va erta yoshdagi yallig‘lanish tufayli ortishi mumkin. 

Ushbu muammoning dolzarbligi nafaqat uning keng tarqalishi bilan, balki 

hayotning birinchi yilida tez-tez noqulay oqibatlarga olib keladigan yanada og‘ir, 

kombinatsiyalangan tug‘ma yurak kasalliklari ulushini oshirish tendentsiyasi bilan 

bog‘liq. 

Ishning maqsadi. Tadqiqotdan ko‘zlangan maqsad Samarqand shahridagi Viloyat 

bolalar ko‘p tarmoqli tibbiyot markazi bolalar kardiojarrohligi bo‘limida tug‘ma yurak 

nuqsoni bo‘lgan bolalarda allergiya bilan kasallanish holatlarini o‘rganishdan iborat 

edi.  

Materiallar va tekshiruv usullari. Samarqand Viloyat ko‘p tarmoqli bolalar 

tibbiyot markazida 2021-2022 yillarda kardiojarrohlik bo‘limida klinik va 

laboratoriya-instrumental tekshirish ishlari olib borildi. 1 oylikdan 3 yoshgacha 

bo‘lgan 103 nafar tug‘ma yurak nuqsoni bilan og‘rigan bola tekshirildi. 

- I guruhda 72 nafar operatsiya qilingan (asosiy guruh) tug‘ma yurak nuqsonlari 

bo‘lgan bolalar bor edi. 

- II guruhga 31 nafar bola (taqqoslash guruhi) kirdi, ular jarrohlik amaliyotiga 

qarshi ko‘rsatmalar mavjudligi sababli faqat konservativ davo oldilar. 

Ushbu maqsadga erishish uchun Vivid S60N qurilmasidan foydalangan holda 

yurak va katta tomirlarning anatomik tuzilishi va funksiyasini baholash uchun 

doplerografiya bilan exokardiyografiya - klinik va instrumental ma’lumotlarni o‘z 

ichiga olgan bir qator tadqiqotlar o‘tkazildi. Shu bilan birga elektrokardiyografiya, 

ko‘krak qafasi rentgenografiyasi va laboratoriya tadqiqot usullari o‘tkazildi. Bundan 

tashqari, antropometrik parametrlarni o‘lchash shaklida qo‘shimcha tadqiqot usullari 

amalga oshirildi. 

Dori-darmonlarga, oziq-ovqat mahsulotlariga va gulchanglarga allergik 

reaksiyalar haqida ota-onalar tomonidan ma’lumot to‘plangan. 

Tadqiqot natijalariva ularning muhokamasi. Samarqand shahrida, tumanlarida va 

O‘zbekiston Respublikasi viloyatlarida tug‘ma yurak nuqsoni bo‘lgan bolalar o‘rtasida 

allergik kasalliklar tarqalishini o‘rganishda Samarqand viloyat bolalar ko‘p tarmoqli 

tibbiyot markazida bolalar kardiojarrohlik bo‘limiga murojaat qilish va yotqizish 

bo‘yicha quyidagi tartibda tendensiya aniqlandi: Urgut tumanida 8,73% (n=9), Ishtixon 

tumanida 6,79% (n=7), Qo‘shrobod tumanida 2,91% (n=3) va Jizzax viloyatida 0,97% 

(n=1). 

5 yil davomida Samarqand viloyat tibbiyot markazining kardiojarrohlik bo‘limiga 

yotqizilgan bemorlar soni ortib bormoqda (1-rasm). 

 
1-rasm. 2018-2022 yillar davomida Samarqand viloyat bolalar ko‘p tarmoqli tibbiyot 

markazining kardiojarrohlik bo‘limiga yotqizilgan bemorlar soni 

Biz 2018-2022-yillarda operatsiya qilingan yurak-qon tomir kasalliklari bilan 

og‘rigan bemorlarning soni sezilarli darajada oshganini, ya’ni yildan-yilga bemorlar 

soni deyarli 2 barobarga oshganini qayd etdik (2-rasm). 

 
2-rasm. 2018-2022 yillar davomida tug‘ma yurak nuqsoni bilan operatsiya qilingan 

bemorlar soni 

Shuni ta’kidlash kerakki, so‘rov davrida barcha hududlarda bolalarda tug‘ma 

yurak nuqsonlari ko‘payishi tendensiyasi kuzatildi. 

Adabiyotga ko‘ra, bemorlarning nisbati jinsga qarab o‘zgaradi. Tadqiqotlarimiz 

natijalariga ko‘ra, qizlar o‘g‘il bolalardan ko‘p. Tekshiruvdan o‘tgan bolalar orasida 

48 nafar o‘g‘il (46,60%) va 55 nafar qiz (53,39%) bor. 

Asosiy guruh va taqqoslash guruhidagi bolalar azitromitsin, hikonsil kabi 

preparatlarga allergik reaktsiyaga ega; oziq-ovqat mahsulotlari uchun: rezavorlar - 

malina, qulupnay, tsitruslar - mandarin, apelsin; shirinlik uchun: shokolad; o‘simliklar 

bo‘yicha; bundan tashqari, ba’zi ota-onalar javob berishda qiynalardi va farzandlarida 

allergik reaktsiyaga nima sabab bo‘lishi mumkinligini bilishmaydi. Yuqoridagi 

allergenlarning barchasiga allergik reaktsiya 70% da tanadagi toshmalar ko‘rinishida 

namoyon bo‘lgan, 19,44% (n=14), 19,35% (n=6) da bir xil darajada allergik kasalliklar 

bo‘lgan. 

Allergik reaktsiyalarning 55% (n=11) oziq-ovqat allergiyasi, 30% (n=6) dori 

allergiyasi va 15% (n=3) allergik rinit davriy ravishda kuzatilgan. 

Tug‘ma yurak nuqsonlari bo‘lgan bolalarda allergi kasalliklar tarqalishi 19,41% 

ni tashkil etdi. Bizning ma’lumotlarimiz tug‘ma yurak kasalligi bo‘lgan kasal bolalarni 

allergic kasalliklar rivojlanishi uchun xavf guruhiga tasniflash imkonini beradi. 

Hozirgi vaqtda tug‘ma yurak nuqsoni bo‘lgan bolalar tobora ko‘proq dunyoga 

kelayotganiga qaramay, ularni jarrohlik yo‘li bilan tuzatish ijobiy natijalar bermoqda. 

Shu nuqtai nazardan, tug‘ma yurak nuqsonlari bo‘lgan bolalarni davolashda jarrohlik 

davolash bilan birga, shuningdek, komorbid patologiyani, bu holda allergik 

kasalliklarni tuzatish kerak. Bu jarrohlikdan keyingi bolalarning hayot sifatini 

yaxshilaydi, shuningdek, yoshga qarab ijtimoiy hayotga moslashishini ta’minlaydi. 

